
KIRISH 

XXI asrda inson va uning mukammalligi, o‘z ustida ishlashi, o‘z 

imkoniyatlari xususida qayg‘urish muammosi har qachongidan ham 

dolzarb masalaga aylandi. 

Prezidentimiz Sh.M.Mirziyoyev aytganlaridek: biz har bir fuqaro 

o‘zining kuch va imkoniyati, qobiliyati va salohiyatini ro‘yobga 

chiqarish uchun keng sharoit va imkoniyat yaratib berishimiz kerak1”. 

Bu esa jamiyat a’zolaridagi ijtimoiy psixologik muammolarni o‘z 

vaqtida yuqori darajada yechimini topishni talab qiladi.  

Oʻzbekiston Respublikasi Prezidentining 2017 yil 7 fevraldagi 

“Oʻzbekiston Respublikasini yanada rivojlantirish boʻyicha Harakatlar 

strategiyasi toʻgʻrisida” PF-4947-son Farmonida belgilab berilgan 

vazifalarni amalga oshirish bugungi kunning dolzarb masalasi 

hisoblanadi2.  

Sport psixologiyasi ta’lim yo‘nalishi talabalari amaliy 

psixologiyaning sohalaridan biri bo‘lmish Psixodiagnostika va 

psixometrika asoslari fani bo‘yicha chuqur va mukammal bilimlarga 

ega bo‘lishlari shuningdek, shaxs, intellekt, shaxslararo munosabatlar, 

bilish jarayonlari diagnostikasi bo‘yicha bilimlar majmuasini qo‘lga 

kiritishlarini, fanning nazariy hamda amaliy asoslari bilan tanishtirish, 

ularda ijtimoiy psixologik tadqiqot o‘tkazish ko‘nikmalarini 

shakllantirishdan iborat. 

O‘zbekiston Respublikasi Vazirlar Mahkamasining 07.06.2019 

yildagi “Psixologiya sohasida kadrlarni tayyorlash tizimini yanada 

takomillashtirish va jamiyatda huquqbuzarliklarning oldini olish chora-

tadbirlari to‘g‘risida”gi 472-sonli qarori3 ijrosini ta’minlashda 

psixodiagnostik tadbirlarni amalga oshiradigan mutaxassislarni 

tayyorlash psixologlarga katta mas’uliyat yuklaydi. Ushbu o‘quv 

qo‘llanma fanning sport psixodiagnostikasi qismiga doir nazariy 

mashg‘ulotlar asosida yaratilgan bo‘lib, xorij va o‘zbek psixolog 

olimlari tomonidan yaratilgan o‘quv adabiyotlaridan unumli (maqsadli) 

foydalanilgan. 

                                                           
1 Mirziyoyev Sh.M. Erkin va farovon, demokratik O‘zbekiston davlatini birgalikda barpo etamiz. T.: 

O‘zbekiston. 2016. 23-bet.  
2 Oʻzbekiston Respublikasi Prezidentining 2017 yil 7 fevraldagi “Oʻzbekiston Respublikasini yanada rivojlantirish 

boʻyicha Harakatlar strategiyasi toʻgʻrisida” PF-4947-son Farmoni. Oʻzbekiston Respublikasi qonun hujjatlari 

toʻplami.  – 6(766)-son. – 70-modda. – B.25-151. 
3 https://lex.uz/docs/-4367731 

